
UUM ONLINE: Seramai 130 penyelaras, jurulatih dan staf Pusat Kokurikulum Universiti Utara Malaysia 
(UUM) telah mengikuti Bengkel Pemantapan Pengendalian Kokurikulum Semester A162 yang 
diadakan di Auditorium Pusat Pengajian Antarabangsa baru-baru ini. 
 
Bengkel bertujuan menilai semula pencapaian dan kemajuan pelaksanaan kursus kokurikulum yang 
diadakan pada semester lepas (A161) dan membincangkan idea-idea baru ke arah memantap dan
memperbaiki program kokurikulum Semester Kedua Sesi 2016/2017 (A162). 
 
Bengkel ini telah dirasmikan oleh Pengarah Pusat Kokurikulum, Prof. Madya Dr. Hussin Abdullah. 
Beliau dalam ucapan perasmiannya menekankan kepentingan pengajaran dan pembelajaran kepada 
pelajar, komitmen jurulatih dalam melaksanakan tugas serta kehadiran jurulatih ke kelas juga amat 
dititikberatkan.  
 
Jurulatih juga diberi pendedahan dan kemahiran berkaitan Outcome Based Education (OBE), 
kemahiran insaniah dan keperluan nilai tambah di dalam kursus-kursus kokurikulum supaya semua 
kursus dapat diiktiraf oleh badan-badan dan agensi berkaitan. 
 
Selain itu jurulatih juga telah didedahkan tentang kepentingan memahami “Transformasi Pendidikan 
Kokurikulum” yang perlu diterjemahkan sebagai “Kerja Berkualiti, Ibadah Dihayati” di samping lima 
strategi yang perlu dimantapkan iaitu Kepimpinan, Pemantauan Secara Holistik, Mewujudkan 
Permuafakatan Strategik, Sentiasa Bersinergi & Kerja Berpasukan dan Kokurikulum Kolaborasi 
Pengiktirafan.  
 
Beliau mengakhiri ucapannya dengan  merujuk kata-kata Ketua Pegawai Eksekutif Apple, Tim Cook, 
"Don't work for money ... you will never be happy," dan “Find the intersection of doing something you’re 
passionate about and …something that is in the service of other people.” 
 
Turut menyampaikan taklimat adalah Timbalan Pengarah (Akademik), Dr. Izwan Nizal Mohd 
Shaharanee yang menyentuh mengenai UUM Online Learning Pusat Kokurikulum serta Timbalan 
Pengarah (Aktiviti), Dr. Azlizan Talib, yang memberikan maklumat berkaitan aktiviti Kegiatan Luar 
Kuliah (KLK), pinjaman peralatan dan tuntutan pengajaran.  
 
Di akhir bengkel, semua jurulatih telah mengadakan perbincangan dengan penyelaras masing-masing 
bagi merencanakan aktiviti pada semester hadapan. 
 
 

 

Universiti Utara Malaysia Official Website http://www.uum.edu.my  
Disclaimer: This e-mail (including any attachments) may contain confidential information. If you are not the intended recipient, you 
are hereby notified that any review, distribution, printing, copying or use of this e-mail is strictly prohibited. If you have received this 
e-mail in error, please notify the sender or Universiti Utara Malaysia (UUM) immediately and delete the original message. Opinions, 
conclusions and other information in this e-mail that do not relate to the official business of UUM and/or its group of companies shall 
be understood as neither given nor endorsed by UUM and UUM accepts no responsibility for the same. All liability arising from or in 
connection with computer viruses and/or corrupted e-mails is excluded to the fullest extent permitted by law.  


